
ᐊᕐᕌᒍᑕᒫᖅᓯᐅᑎᓄᑦ ᓄᖅᑲᖓᓂᖅ/ᕿᑲᕐᓂᖅ 
ᐱᔾᔪᑦ 

1. ᑖᓐᓇ ᑎᓕᐅᕈᑕᐅᓯᒪᔪᖅ ᓇᓗᓇᐃᖅᓯᓯᒪᕗᑦ ᖃᐅᔨᒪᔾᔪᑕᐅᓂᐊᖅᑐᓂᒃ ᐊᒻᒪᓗ ᒪᓕᒃᑕᐅᔭᕆᐊᖃᖅᐸᒃᑐᑦ 

ᐃᓚᕙᓪᓕᐊᓂᖏᓐᓄᑦ, ᐱᔪᓐᓇᖅᑎᑕᐅᓂᕐᒧᑦ ᐊᒻᒪᓗ ᐊᑭᓕᖅᑕᐅᔾᔪᑕᐅᔪᓐᓇᖅᖢᑎᒃ ᐊᕐᕌᒍᑕᒫᖅᓯᐅᑎᓄᑦ ᓄᖅᑲᖓᓂᕐᒧᑦ 

ᓄᓇᕘᒥ ᒐᕙᒪᒃᑯᓐᓂ ᐃᖅᑲᓇᐃᔭᖅᑎᓄᑦ.   

ᐊᑑᖅᑎᑕᐅᓂᖓ 

2. ᑖᓐᓇ ᑎᓕᐅᕈᑕᐅᓯᒪᔪᖅ ᐅᑯᓄᖓ ᓄᓇᕘᒥ ᒐᕙᒪᒃᑯᓐᓂ ᐃᖅᑲᓇᐃᔭᖅᑎᓄᑦ ᑭᓯᐊᓂ ᑕᐃᒃᑯᐊ ᐋᔩᖃᑎᒌᒃᑎᐅᔪᑦ ᓄᓇᕘᒥ 

ᐃᓕᓴᐃᔨᓄᑦ ᑲᑐᔾᔨᖃᑎᒌᖑᔪᓂ ᐊᒻᒪᓗ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂ.  

ᓇᓗᓇᐃᖅᑕᐅᑦᑎᐊᕐᓂᖏᑦ 

3. ᑲᔪᓯᔪᒥᒃ ᐱᔨᑦᑎᖅᑐᑦ ᐅᕝᕙᓘᓐᓃᑦ ᐃᖅᑲᓇᐃᔭᐃᓐᓇᖅᑐᑦ ᐱᔾᔪᑎᒋᓪᓗᒋᑦ ᐋᖅᑭᒃᓱᐃᓂᕐᒧᑦ ᐊᑐᖅᑕᐅᔪᓐᓇᖅᑐᓂᒃ 

ᐊᕐᕌᒍᑕᒫᒧᑦ ᓄᖅᑲᖓᔾᔪᑕᐅᔪᓐᓇᖅᑐᓂᒃ ᑐᑭᖃᖅᑐᖅ:   

a) ᓄᖅᑲᓚᐅᙲᓐᓇᖅᖢᑎᒃ ᐃᖅᑲᓇᐃᔭᖅᑐᑦ ᓄᓇᕗᑦ ᒐᕙᒪᒃᑯᓐᓄᑦ ᑐᑭᖃᖅᑐᖅ ᐃᖅᑲᓇᐃᔭᐃᓇᖅᑐᖅ ᓄᓇᕗᑦ 

ᒐᕙᒪᒃᑯᓐᓄᑦ ᓄᓇᕘᒥ ᐱᒋᐊᖅᖢᒍ ᐊᐃᕆᓕ 1, 1999, ᐃᖅᑲᓇᐃᔭᐃᓇᖅᖢᓂ ᓄᖅᑲᓚᐅᕋᓂ ᑕᖅᑭᑦ ᐱᖓᓱᑦ 

ᐅᖓᑖᓄᑦ;   

b) ᓯᕗᓂᐊᒍᑦ ᐃᖅᑲᓇᐃᔭᕐᓂᐅᑉ ᓄᓇᕗᑦ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᐅᔪᖅ ᓄᖅᑲᖅᑎᑕᐅᔪᖅ ᐊᒻᒪᓗ 

ᐃᖅᑲᓇᐃᔮᒧᐊᖅᑕᐅᒃᑲᓐᓂᖅᖢᓂ ᖃᖓᑐᐃᓐᓇᒃᑯᑦ ᐃᖅᑲᓇᐃᔮᒧᑦ ᓄᓇᕗᑦ ᒐᕙᒪᒃᑯᓐᓂ;    

c) ᓯᕗᓂᐊᓂ ᐃᖅᑲᓇᐃᔭᓚᐅᕐᓗᓂ ᐃᓄᒃ ᐃᓂᑖᖅᑎᑕᐅᒃᐸᑦ ᓄᓇᕗᑦ ᒐᕙᒪᒃᑯᓐᓂ ᑕᖅᑮᑦ ᐱᖓᓱᑦ ᐃᓗᐊᓂ 

ᓄᖅᑲᓚᐅᖅᑎᓪᓗᒍ ᑭᓱᑐᐃᓐᓇᕐᒥᒃ ᐱᔾᔪᑎᖃᕐᓗᓂ ᐊᓯᐊᓂᒃ ᐲᖅᑎᑕᐅᓂᐅᑉ, ᐃᒃᓯᓐᓇᐃᓂᕐᒧᑦ ᐃᖅᑲᓇᐃᔮᒥᒃ 

ᐅᕝᕙᓘᓐᓃᑦ ᐱᔪᓐᓇᖅᑎᑕᐅᙱᓪᓗᓂ ᒪᓕᒋᐊᖃᖅᑎᑕᐅᓂᕐᒧᑦ, ᓇᓕᐊᖕᓂᑐᐃᓐᓇᖅ ᐃᖅᑲᓇᐃᔭᕐᕕᐅᔪᒥ ᑲᓇᑕᒥ 

ᐅᕝᕙᓘᓐᓃᑦ ᐃᖅᑲᓇᐃᔭᕐᕕᐅᔪᓂ ᒐᕙᒪᒃᑯᓐᓂ ᓄᓇᕘᒥ.   

4. ᐃᓱᓕᑦᑎᕝᕕᒃ ᐅᓪᓗᖅ ᑐᑭᓕᒃ ᑭᖑᓪᓕᖅᐹᖅ ᐅᓪᓗᖅ ᐃᖅᑲᓇᐃᔭᕐᕕᐅᔪᖅ ᐱᓕᕆᐊᒃᓴᕆᔭᒥᒃ ᓄᓇᕘᒥ ᒐᕙᒪᒃᑯᓐᓂ.    

ᒪᓕᒋᐊᓖᑦ 

A. ᐅᓄᖅᓯᕙᓪᓕᐊᓂᖏᑦ  

5. ᐋᕐᕌᒍᑕᒫᖅᓯᐅᑎᑦ ᓄᖅᑲᖓᔾᔪᑎᑦ/ᕿᑲᕈᑎᑦ ᐱᔭᐅᕙᓪᓕᐊᕙᖕᒪᑕ ᐃᑲᕐᕋᑎᒡᑦ ᐃᖅᑲᓇᐃᔭᖅᑎᐅᔪᓂᑦ ᐊᒻᒪᓗ 

ᐋᖅᑭᒃᓱᖅᓯᒪᓪᓗᑎᒃ ᐃᒪᐃᓕᖓᐅᖅᑐᑦ ᓇᐃᓴᐅᑎᑎᒍᑦ:   

ᐊᕐᕌᒍᑦ ᑲᔪᓯᔪᒥᒃ 

ᐃᖅᑲᓇᐃᔭᖅᑐᓄᑦ    

ᓄᓇᕘᒥ ᐃᖅᑲᓇᐃᔭᖅᑏᑦ 

ᑲᑐᔾᔨᖃᑎᒌᖏᑦ    

ᐃᓚᐅᑎᑕᐅᖏᑦᑐᑦ 

ᐃᖅᑲᓇᐃᔭᖅᑏᑦ  

ᐱᓯᑎᐅᓂᖅᓴᑦ 

ᐊᐅᓚᑦᑎᔩᑦ 

0-2-ᓄᑦ ᐊᕐᕌᒍᓄᑦ 0.063462 0.082616 0.102000 

2-9-ᓄᑦ ᐊᕐᕌᒍᓄᑦ 0.082616 0.096000 0.115385 

9-14-ᓄᑦ ᐊᕐᕌᒍᓄᑦ 0.096000 0.115385 0.134770 

14-19 -ᓄᑦ ᐊᕐᕌᒍᓄᑦ 0.115385 0.134770 0.140769 

19 -ᓄᑦ ᐊᕐᕌᒍᓄᑦ ᐅᖓᑖᓄᓪᓗ 0.134770 0.140769 0.161538 

6. ᐊᕐᕌᒍᑕᒫᖅᓯᐅᑎᑦ ᓄᖅᑲᖓᔾᔪᑏᑦ/ᕿᑲᕈᑎᑦ ᓅᑕᒃᓴᐅᖏᑦᑐᑦ. ᑭᓇᑐᐃᓐᓇᖅ ᐃᖅᑲᓇᐃᔭᖅᑎ ᓅᑎᔭᕆᐊᖃᙱᓚᖅ ᓄᓇᕘᒥ 

ᒐᕙᒪᒃᑯᓐᓂ ᓇᓕᐊᖕᓂᑐᐃᓐᓇᖅ ᓄᖅᑲᖔᕈᑎᒃᓴᓂᒃ ᓄᐊᑕᖏᓐᓂᒃ ᐊᓯᐊᓄᑦ ᐃᖅᑲᓇᐃᔮᒥ.     

7. ᐃᖅᑲᓇᐃᔭᓚᐅᑲᒃᑐᑦ ᓄᐊᑦᑎᕙᓪᓕᐊᓕᓲᑦ ᐊᕐᕌᒍᒥ ᓄᖅᑲᖔᕈᑎᒃᓴᓂᒃ/ᕿᑲᕈᑎᒃᓴᓂᒃ ᐃᖅᑲᓇᐃᔭᕐᕕᒋᔮ 

ᐅᖓᕙᕆᐊᖅᑕᐅᒃᐸᑦ ᑎᓴᒪᑦ ᑕᖅᑭᑦ ᐅᖓᑖᓄᑦ.   

8. ᐃᖅᑲᓇᐃᔭᖅᑏᑦ ᐃᓐᓇᐅᓕᕐᓂᕐᒧᑦ (ᐊᕕᑕᐅᔪᓯᐊᑦ) ᓄᐊᑦᑎᕙᓪᓕᐊᕙᙱᑦᑐᑦ ᓄᖅᑲᖔᕈᑎᒃᓴᓂᒃ.   

9. ᐃᖅᑲᓇᐃᔭᖅᑏᑦ ᓄᐊᑦᑎᕙᓕᐊᓲᖑᖕᒪᑕ ᓄᖅᑲᖔᕈᑎᒃᓴᓂᒃ ᐊᕐᕌᒍᒧᑦ ᖁᑦᑎᖕᓂᖅᓴᐅᔪᒃᑯᑦ ᐊᕐᕌᒍᓄᑦ ᒪᕐᕉᖕᓂᑦ, 9, 14 

ᐊᒻᒪᓗ 19-ᓄᑦ ᑲᔪᓯᔪᒥᒃ ᐃᖅᑲᓇᐃᔭᐃᓐᓇᖅᑐᓄᑦ ᐱᔨᑦᑎᕐᓂᒃᑯᑦ. ᖁᑦᑎᖕᓂᖅᓴᐅᔪᒥᒃ ᐊᑐᖅᑎᑦᑎᓲᖑᔪᑦ ᑕᖅᑭᒥᑦ 

ᐱᒋᐊᕐᕕᕕᓂᐊᓂᑦ ᐅᓪᓗᒥᑦ ᐱᒋᐊᖅᖢᒍ.   

10. ᐃᖅᑲᓇᐃᔭᖅᑏᑦ ᐊᕐᕌᒍᑕᒫᖅᓯᐅᑎᓄᑦ ᓄᖅᑲᖓᔾᔪᑎᓂᒃ/ᕿᑲᕈᑏᑦ ᖃᔅᓯᐅᓕᕐᒪᖔᑕᖅ ᖃᐅᔨᒋᐊᕈᓐᓇᖅᖢᑎᒃ 

ᐃᖅᑲᓇᐃᔭᖅᑐᓖᕐᔨᒃᑯᓐᓂ ᐊᐅᓚᑦᑎᔨᒋᔭᐅᔪᓄᑦ.   

B. ᐱᔪᓐᓇᖅᑎᑦᑎᓂᖅ ᐊᕐᕌᒍᒧᑦ ᓄᖅᑲᖓᔾᔪᑎᓂᒃ/ᕿᑲᕈᑎᓂᒃ   

11. ᐊᕐᕌᒍᒧᑦ ᓄᖅᑲᖔᕈᑎᑦ/ᕿᑲᕈᑎᑦ ᐱᔪᓐᓇᖅᑎᑕᐅᓂᐊᖅᑐᑦ ᐃᖅᑲᓇᐃᔭᖅᑎ ᐊᒥᒐᙱᑦᑐᓂᒃ ᓄᐊᑦᑎᓯᒪᒃᐸᑦ ᐊᒻᒪᓗ 

ᐊᐅᓚᑦᑎᓂᒃᑯᑦ ᓄᖅᑲᖔᖅᑎᑕᐅᔪᓐᓇᙱᓚᖅ ᐃᖅᑲᓇᐃᔭᖅᑎᑦ ᐃᖅᑲᓇᐃᔭᕐᕕᖕᒦᑎᑕᐅᑐᐃᓐᓇᕐᓗᓂ ᐱᔭᕆᐊᖃᙱᓚᑦ.   

12. ᐃᖅᑲᓇᐃᔭᖅᑎᑦ ᑐᒃᓯᕋᕆᐊᓖᑦ ᐊᕐᕌᒍᒥ ᓄᖅᑲᖓᔪᒪᓂᕐᒧᑦ/ᕿᑲᕈᒪᓂᕐᒧᑦ ᐱᕕᖃᖅᑎᑦᑎᓗᓂ 

ᓄᖅᑲᖓᒋᐊᓚᐅᙱᓐᓂᕐᒥᓂᑦ ᐊᒻᒪᓗ ᐃᖅᑲᓇᐃᔭᖅᑎ ᑭᐅᔭᐅᓗᓂ ᐱᓇᓱᐊᕉᓰᒃ ᒪᕐᕈᒃ ᐃᓗᐊᓂ ᐱᔪᒪᓚᐅᖅᑎᓪᓗᒍ.   

13. ᐃᖅᑲᓇᐃᔭᖅᑎᐅᔫᑉ ᐊᖓᔪᖅᑳᖓ ᐱᔪᓐᓇᖅᑎᑦᑎᔨᐅᔪᖅ ᐊᕐᕌᒍᑕᒫᒧᑦ ᓄᖅᑲᖓᔪᒪᓗᓂ ᐃᓱᖃᕈᓐᓇᖅᖢᑎᒃ ᐱᓇᓱᐊᕈᓯᕐᓄᑦ 

6-ᓄᑦ ᑲᔪᓯᔪᒥᒃ. ᐃᖅᑲᓇᐃᔭᖅᑎᐅᔪᖅ ᐊᑐᕈᒪᒍᓂ ᐱᓇᓱᐊᕈᓯᑦ 6 ᐅᖓᑖᓄᑦ ᓄᖅᑲᖓᔪᒪᓗᓂ, ᐃᖅᑲᓇᐃᔭᖅᑎ 

ᓈᒻᒪᒋᔭᐅᔭᕆᐊᓕᒃ ᒥᓂᔅᑕᐅᑉ ᑐᒡᓕᐊᓂᑦ.     

14. ᒪᕐᕉᒃ ᐅᖓᑖᓄᓪᓘᓐᓃᑦ ᐃᖅᑲᓇᐃᔭᖅᑎᓂᒃ ᑕᕝᕙᓂᑦᑕᐃᓐᓇᖅ ᐱᓕᕐᕝᕕᐅᔪᒥ ᐊᕐᕌᒍᒥ ᓄᖅᑲᖔᕈᒪᒍᑎᒃ ᐊᑕᐅᑦᑎᒃᑰᕐᓗᑎᒃ 

ᓄᖅᑲᖔᕈᒪᓂᖏᑦ ᐊᒻᒪᓗ ᑖᒃᑯᐊᒃ ᑕᒪᕐᒥᒃ ᐊᑕᐅᑦᑎᒃᑰᕆᐊᖃᙱᓂᖏᓐᓄᑦ ᓈᒪᒋᔭᐅᓗᑎᒃ, ᓄᖅᑲᖔᖅᑎᑕᐅᔪᓐᓇᖅᑐᑦ 

ᑐᙵᕕᖃᕐᓗᑎᒃ ᐊᑯᓂᐅᓂᕆᔭᖏᓐᓄᑦ ᐃᖅᑲᓇᐃᔮᒥ ᐱᔨᑦᑎᕐᓂᒃᑯᑦ.   

15. ᓇᓕᐊᖕᓂᑐᐃᓐᓇᖅ ᐊᕐᕌᒎᔪᒥ ᐃᖅᑲᓇᐃᔭᖅᑎᐅᔪᖅ ᑐᒃᓯᕋᐅᑎᒋᔮᓄᑦ ᓄᖅᑲᖓᔪᒪᓂᕐᒧᑦ ᐋᒃᑳᖅᑕᐅᒍᓂ ᐅᑯᐊ ᑕᖅᑮᑦ 

ᐊᑯᓂᖏᓐᓂ ᔫᓂ ᐊᒻᒪᓗ ᓯᑎᐱᕆ, ᑕᐃᓐᓇ ᐃᖅᑲᓇᐃᔭᖅᑎ ᐱᑎᑕᐅᓂᐊᖅᐳᖅ ᓯᕗᓪᓕᐅᔾᔭᐅᓗᓂ ᐃᓱᒪᒋᔭᐅᔭᕆᐊᓕᒃ 

ᓄᐊᑦᑎᓕᖅᐸᑕ ᐊᕐᕌᒍᒧᑦ ᓄᖅᑲᖔᕈᑎᓂᒃ/ᕿᑲᕈᑎᓂᒃ ᐅᑯᐊ ᑕᖅᑮᑦ ᐊᑯᓂᖏᓐᓂ ᔫᓂᒥᑦ ᓯᑎᐱᕆᒧᑦ ᐊᕐᕌᒍᒃᑲᓐᓂᖅᐸᑦ 

16. ᓄᐊᐸᓪᓕᐊᔪᑦ ᐊᕐᕌᒍᒥ ᓄᖅᑲᖓᔪᑎᒃᓴᑦ/ᕿᑲᕈᑎᒃᓴᑦ ᑐᓐᓂᖅᑯᑕᐅᓂᐊᖅᐳᑦ ᖃᖓᑐᐃᓐᓇᕐᒨᖓᓗᑎᒃ ᐃᖅᑲᓇᐃᔭᖅᑐᖅ 

ᓄᖅᑲᕐᕕᐊᓂ ᐅᓪᓗᕐᒥ ᓄᓇᕘᒥ ᒐᕙᒻᒃᑯᓐᓂ ᐃᖅᑲᓇᐃᔭᕈᓐᓂᕐᓗᓂ.   

17. ᐃᖅᑲᓇᐃᔭᖅᑎ ᐅᑎᖁᔭᐅᒃᐸᑦ ᓄᖅᑲᖔᓕᖅᑎᓪᓗᒍ ᐊᕐᕌᒍᑕᒫᖅᓯᐅᑎᓄᑦ ᐅᑎᖅᑎᕝᕕᐅᓂᐊᖅᐳᖅ ᓈᒪᒃᑐᓂᒃ 

ᐊᑭᓕᖅᑕᐅᓗᓂ ᓴᓇᑎᑕᐅᓂᕐᒧᑦ:  

a. ᓴᓇᕝᕕᖕᒧᑦ ᐅᑎᕆᐊᖃᓕᖅᐸᑦ 

b. ᐅᑎᕐᓗᓂ ᓇᓃᕕᒋᔭᖓᓂᑦ ᖃᐅᖁᔭᐅᓂᕐᒧᑦ ᐅᑎᕐᓗᓂ; ᐊᒻᒪᓗ   

c. ᐅᑎᖅᑎᑕᒃᓴᐅᙱᑦᑐᒃᑯᑦ-ᑐᖅᑯᐃᕝᕕᐅᓗᓂ ᑮᓇᐅᔭᓂᒃ ᐅᕝᕙᓘᓐᓃᑦ ᐋᖅᑭᒃᑕᐅᓯᒪᕙᒌᖅᑐᒃᑯᑦ 

ᑐᓐᓂᖅᑯᑕᐅᔭᕆᐊᓕᒃᑯᑦ ᑮᓇᐅᔭᓂᒃ ᐅᑎᖅᑎᔾᔪᑎᓄᑦ ᓇᓕᖃᖅᑕᖃᕐᓗᓂ ᑭᓯᐊᓂ.   

18. ᐃᖅᑲᓇᐃᔭᖅᑎ ᐲᖅᑎᑕᐅᔪᖅ ᐊᑐᕈᓐᓇᖅᑐᖅ ᐊᕐᕌᒍᒥ ᓄᖅᑲᖔᖅᑐᖅᓯᐅᑎᖏᓐᓂᒃ ᐅᖓᕙᕆᐊᖅᑎᓪᓗᒍ ᐃᖅᑲᓇᐃᔮᓂ 

ᐱᔨᑦᑎᕆᐊᖃᕐᓂᕐᒧᑦ  ᒥᑭᓛᒃᑯᑦ ᐊᑐᕆᐊᖃᖅᑎᑕᐅᔪᒥᒃ ᐊᑭᓕᖅᑕᐅᓂᐊᕐᓗᓂ ᓄᖃᕈᑎᓄᑦ ᐅᕝᕙᓘᓐᓃᑦ 

ᑭᖑᕙᕆᐊᖅᑕᐅᒃᐸᑦ ᐱᔪᓐᓇᖅᑎᑕᐅᓗᓂ ᐃᖅᒃᓇᐃᔭᖅᑎ ᐱᔭᕆᐊᖃᖅᑕᖏᓐᓂᒃ ᐊᕐᕌᒍᒧᑦ ᐃᑲᔫᑎᓂᒃ ᐅᕝᕙᓘᓐᓃᑦ 

ᑕᕙᑲᐅᑎᒋ ᐊᕐᕌᒍᑕᒫᒧᑦ ᓇᓪᓕᐅᒃᑯᒫᕈᓯᐊᕐᓗᓂ ᐅᕘᓇ ᒐᕙᒻᒃᑯᓐᓂ ᐃᖅᑲᓇᐃᔭᖅᑏᑦ ᑮᓇᐅᔭᒃᓴᐅᑕᐅᔪᓄᑦ 
ᑐᖅᑯᖅᑕᐅᕙᓪᓕᐊᕙᒃᑐᓄᑦ ᒪᓕᒐᖅ.  

19. ᐃᖅᑲᓇᐃᔭᖅᑎ (ᐊᓯᐊ ᐲᖅᑎᑕᐅᔫᑉ ᐃᖅᑲᓇᐃᔭᖅᑎᐅᑉ ᐅᖃᐅᓯᐅᓯᒪᔪᑦ ᑎᑎᕋᖅᓯᒪᔪᒥ 18-ᒥ) ᐊᕐᕌᒍᒥ ᓄᖅᑲᓐᖄᕈᑎᑎᒍᑦ 

ᓄᖅᑲᖔᖅᑎᓪᓗᒍ ᐊᑐᕆᐊᖃᓕᖅᐸᑦ ᐋᓐᓂᐊᕐᓂᕐᒧᑦ ᐅᕝᕙᓘᓐᓃᑦ ᐃᓅᔪᓐᓃᖅᑐᖃᕐᓗᓂ ᐃᓚᒋᔭᒥᒃ ᐅᕝᕙᓘᓐᓃᑦ 

ᐋᓐᓂᐊᓕᕐᓂᖅᐸᑦ, ᓄᖅᑲᖔᕈᑎᖏᑦ ᖃᓄᖅᑑᖅᑕᐅᔪᓐᓇᖅᑐᑦ ᐃᒪᓐᓇᐃᑕᐅᓗᑎᒃ:   

a. ᓈᒻᒪᒃᑐᒃᑯᑦ ᑎᑎᕋᖅᑕᐅᓯᒪᔪᑦ ᐊᑐᖅᑕᐅᒐᔪᙱᑦᑐᒃᑯᑦ ᓄᖅᑲᖓᔭᕆᐊᖃᕐᓂᕐᒧᑦ ᒪᓕᒃᖢᑎᒃ ᒪᓕᒋᐊᖃᖅᑎᑕᐅᔪᒥᒃ  

ᑎᓕᐅᕈᒻᒥᒃ 1311-ᒥᒃ; 

b. ᐋᓐᓂᐊᕐᓂᕐᒧᑦ ᓄᖅᑲᖔᕐᓂᖅ ᓇᓗᓇᐃᖅᑕᐅᑦᑎᐊᖅᓯᒪᔪᑦ ᑎᓕᐅᕈᑎᓂ 1306-ᒥ ᑐᓂᓯᓯᒪᔭᕆᐊᓖᑦ 

ᐋᓐᓂᐊᕐᓂᕐᒧᑦ ᓇᓗᓇᐃᒃᑯᑕᕐᒥᒃ ᐋᓐᓂᐊᕕᖕᒥᑦ ᐅᕝᕙᓘᓐᓃᑦ ᐊᑎᓕᐅᖅᑦᑕᐅᓯᒪᔪᖅ ᓇᓗᓇᐃᒃᑯᑕᖅ 

(ᐅᕝᕙᓘᓐᓃᐃᑦ ᖃᐅᔨᑎᑦᑎᔾᔪᑦ ᐅᕝᕙᓘᓐᓃᑦ ᐅᖃᐅᓯᐅᓯᒪᔪᒃᑯᑦ ᓱᓕᓂᕋᕐᓗᓂ)  ᐃᖅᑲᓇᐃᔭᖅᑎᒥᑦ 

ᓇᓗᓇᐃᖅᑕᐅᓗᓂ ᑕᐃᓐᓇ ᐱᓕᕆᔪᓐᓇᔾᔮᖏᓐᓂᕐᒥᓂᒃ ᐱᓕᕆᑲᓴᒥᓂᒃ ᐋᓐᓂᐊᕐᓂᕐᒧᑦ ᐱᑎᑦᑎᓗᓂᓗ 

ᓇᓗᓇᐃᒃᑯᑕᐅᔪᒥᒃ ᐋᓐᓂᐊᕐᓂᕐᒧᑦ  ᐄᔭᒐᖅᑖᕈᑎᒃᓴᖅ, ᓇᓕᖅᑲᓂᒃ ᐅᑎᖅᑎᑦᑎᓇᓱᒋᐊᖃᕐᓂᕐᒧᑦ ᑎᑎᕋᕐᕕᒃᓴᒃᑯᑦ, 

ᐊᓯᖏᓪᓗ.    

20. ᐃᖅᑲᓇᐃᔭᖅᑎᒥᒃ ᐃᓅᔪᓐᓃᖅᑐᖃᖅᐸᑦ ᐅᕝᕙᓘᓐᓃᑦ  ᐃᖅᑲᓇᐃᔭᕈᓐᓃᖅᑐᖃᕐᓗᓂ, ᐊᑐᖏᑕᖏᑦ ᐊᕐᕌᒍᒧᑦ 

ᓄᖅᑲᖔᕈᑎᒃᓴᑦ ᓄᐊᑕᐅᓯᒪᔪᑦ ᐊᑐᖅᓯᒪᖏᑦᑐᑦ, ᐋᖅᑭᒃᑕᐅᓗᑎᒃ ᐊᑭᓕᐅᑕᐅᓂᐊᖅᑐᑦ ᐃᑲᕐᕋᑎᒎᖅᑎᑕᐅᓗᑎᒃ 

ᐊᑭᓕᐅᑕᐅᔪᒃᓴᖑᕐᓗᑎᒃ ᓄᖅᑲᖅᑐᒧᑦ, ᐃᖅᑲᓇᐃᔭᓚᐅᖅᑐᒧᑦ ᐅᕝᕙᓘᓐᓃᑦ ᐃᓅᔪᓐᓃᖅᑑᑉ ᐃᓚᖏᓐᓂᑦ 

ᐱᔭᐅᔪᒃᓴᒫᖑᓕᕐᓗᑎᒃ.   

21. ᐃᖅᑲᓇᐃᔭᖅᑎᒥᒃ ᓇᓗᓇᐃᖅᑕᐅᓯᒪᓕᕐᓗᓂ ᐃᒃᓯᓐᓇᐃᓂᖓᓂᒃ ᐃᖅᑲᓇᐃᔮᕋᓗᐊᒥᓂᒃ ᓱᓕ ᐱᔪᓐᓇᖅᑐᖅ 

ᓄᐊᓯᒪᔪᖁᑎᖏᓐᓄᑦ ᐊᑐᖅᓯᒪᖏᑦᑐᓂᒃ ᐊᕐᕌᒍᒥ ᓄᖅᑲᖔᕈᑎᒃᓴᓄᑦ. 

22. ᐃᖅᑲᓇᐃᔭᖅᑎᒥᒃ ᐃᓅᔪᓐᓃᖅᑐᖃᖅᐸᑦ ᐱᐊᓂᒃᓯᓗᓂ ᐊᑕᐅᓯᕐᒥᑦ ᐅᖓᑖᓄᓪᓘᓐᓃᑦ ᐊᕐᕌᒍᓂᒃ ᑲᔪᓯᔪᒃᑯᑦ 

ᐃᖅᑲᓇᐃᔭᓚᐅᕐᓗᓂ, ᐊᕐᕌᒍᒧᑦ ᓄᖅᑲᖔᕈᑎᒃᓴᖏᑦ  ᐱᔪᓐᓇᖅᑎᑕᐅᔪᑎᕕᓂᖏᑦ ᐅᓄᖅᓯᕙᓪᓕᐊᒃᑲᓐᓂᓚᐅᖅᑎᓐᓇᒋᑦ  

ᐃᒪᓇᐃᔪᑕᐅᓂᐊᖅᑐᑦ ᐱᔭᕕᓂᕆᓗᓂᒋᑦ ᐊᒻᒪᓗ ᐱᔭᐅᓇᓱᒃᑲᔭᙱᑦᑐᑦ ᐅᑎᖅᑎᑕᐅᓇᓱᒡᓗᑎᒃ.   

C. ᐊᑭᓕᖅᑕᐅᔾᔪᑏᑦ ᐊᕐᕌᒍᒧᑦ ᓄᖅᑲᖓᔾᔪᑎᓄᑦ   

23. ᓄᓇᕘᒥ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᓐᓄᑦ (NEU) ᐃᖅᑲᓇᐃᔭᖅᑏᑦ ᐱᔪᓐᓇᖅᑎᑕᐅᙱᑦᑐᑦ ᓅᑎᑦᑎᔪᓐᓇᕐᓂᕐᒧᑦ 

ᐊᕐᕌᒍᒧᑦ ᓄᖅᑲᖔᕈᑎᒃᓴᓂᒃ ᐊᕐᕌᒍᒧᑦ ᐊᓯᐊᓄᑦ. ᐊᕐᕌᒍᒧᑦ ᓄᖅᑲᖔᕈᑏᑦ ᓄᐊᓯᒪᔪᑦ ᐅᖓᑖᓅᕈᓐᓇᖏᒻᒪᑕ ᐊᕐᕌᒎᔫᑉ 

ᐃᓱᐊᓂ ᐊᒻᒪ ᐊᑭᓕᐅᑕᐅᖔᓕᕋᔭᖅᑐᑦ ᐊᒃᑐᖅᑕᐅᔪᓄᑦ ᐃᖅᑲᓇᐃᔭᖅᑎᓄᑦ ᐅᕙᓂ ᑕᖅᑭᒥ, ᒪᐃᒥ.    

24. ᐃᓚᐅᑎᑕᐅᙱᑦᑐᑦ ᑲᑐᔾᔨᖃᑎᒌᓄᑦ ᐃᖅᑲᓇᐃᔭᖅᑏᑦ ᐊᒻᒪᓗ ᐱᓯᑎᐅᓂᖅᓴᑦ ᐊᐅᓚᑦᑎᔩᑦ  ᐊᔪᖅᑎᑕᐅᔪᑦ ᓅᑎᑦᑎᓂᕐᒥᒃ 

16 ᐱᓇᓱᐊᕈᓰᑦ ᐅᖓᑖᓃᑐᓂᒃ ᐊᕐᕌᒍᒧᑦ ᓄᖅᑲᖔᕈᑎᒃᓴᓂᒃ ᓄᐊᑕᖏᓐᓂᒃ. ᑭᓯᐊᓂ ᓇᓗᓇᐃᖅᑕᐅᓯᒪᒃᐸᑦ ᑖᒃᑯᓇᓂ  

ᑎᓕᐅᕈᑎᓂ, ᐊᕐᕌᒍᒧᑦ ᓄᖅᑲᖔᕈᑎᒃᓴᑦ ᓄᐊᑕᐅᔪᑦ ᐅᖓᑖᓅᖓᒃᐸᑕ 16 ᐱᓇᓱᐊᕈᓰᑦ ᐊᕐᕌᒎᑉ ᓄᕐᖑᐊᓂ 

ᐊᑭᓕᐅᑕᐅᓇᔭᖅᑐᑦ ᐊᒃᑐᖅᑕᐅᔪᓄᑦ ᐃᖅᑲᓇᐃᔭᖅᑎᓄᑦ ᐅᕙᓂ ᑕᖅᑭᒥ, ᒪᐃᒥ.     

25. ᑲᑐᔾᔨᖃᑎᒌᒧᑦ ᐃᓚᐅᑎᑕᐅᙱᑦᑐᑦ ᐃᖅᑲᓇᐃᔭᖅᑏᑦ ᐅᕝᕙᓘᓐᓃᑦ ᐱᓯᑎᐅᓂᖅᓴᑦ ᐊᐅᓚᑦᑎᔨᐅᔪᑦ ᓄᐊᑦᑎᓯᒪᓗᑎᒃ 

ᐊᕐᕌᒍᒧᑦ ᓄᖅᑲᖔᕈᑎᒃᓴᓂᒃ ᐅᖓᑖᓅᖓᒃᐸᑕ 16 ᐱᓇᓱᐊᕈᓰᑦ  ᐊᑐᓕᖅᑎᑕᐅᓯᒪᔪᓄᑦ ᑕᕝᕙᓂ ᑎᓕᐅᕈᑎᓂ, ᑕᐃᒃᑯᐊ 

ᐃᖅᑲᓇᐃᔭᖅᑏᑦ ᐱᔪᓐᓇᖅᑕᖏᑦ ᓄᐊᓯᒪᔭᑎᒃ ᑭᓯᐊᓂ ᐅᖓᑖᓅᖅᑎᑕᐅᔪᓐᓇᙱᑦᑐᑦ.  ᑕᐃᒃᑯᐊᓗ ᐃᖅᑲᓇᐃᔭᖅᑏᑦ 

ᐱᔪᓐᓇᖅᑎᑕᐅᓂᐊᖅᐳᑦ ᐊᑐᕈᓐᓇᕐᓗᓂᔾᔪᒃ ᐊᕐᕌᒍᒥ ᓄᖅᑲᖔᕈᑏᑦ ᓄᐊᓯᒪᔭᖏᑦ ᓯᕗᓂᐊᒍᑦ ᓄᖅᑲᕐᓂᐊᕐᓂᕆᔭᐅᔫᑉ 

ᐱᐊᓂᒻᒪᕆᓕᕐᓗᓂ ᐃᖅᑲᓇᐃᔭᕐᓂᕐᒥᑦ.    

ᐱᔪᓐᓇᖅᑎᑦᑎᔩᑦ 

26. ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑐᑦ ᒪᓕᒐᖏᑦ 

ᑎᑎᕋᖅᓯᒪᓂᓖᑦ 23-24-ᒥ, ᐊᕐᕌᒍᒧᑦ ᓄᖅᑲᖔᕈᑎᓄᑦ/ᕿᑲᕈᑎᓄᑦ 

27. ᓄᓇᕘᒥ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᑦᑕ ᐃᖅᑲᓇᐃᔭᕐᓂᕐᒧᑦ ᐊᖏᖃᑎᒌᒍᑎᖓᑦ   

ᑎᑎᕋᖅᓯᒪᓂᓕᒃ 18-ᒥ, ᐊᕐᕌᒍᒥ ᓄᖅᑲᖔᕈᑎᓄᑦ/ᕿᑲᕈᑎᓄᑦ 

28. ᐱᓯᑎᐅᓂᖅᓴᑦ ᐊᐅᓚᑦᑎᔩᑦ ᐅᖃᓕᒫᒐᖁᑎᖏᑦ   

ᐊᕐᕌᒍᒧᑦ ᓄᖅᑲᖔᕈᑎᓄᑦ/ᕿᑲᕈᑎᓄᑦ ᑎᑎᕋᖅᓯᒪᓂᐅᔪᑦ 16. .2-ᒥ 

29. ᐃᓚᐅᑎᑕᐅᙱᑦᑐᑦ ᐃᖅᑲᓇᐃᔭᖅᑎᓄᑦ ᑲᑐᔾᔨᖃᑎᒌᓄᑦ ᐅᖃᓕᒫᒐᖏᑦ   

ᐊᕐᕌᒍᒧᑦ ᓄᖅᑲᖔᕈᑎᓄᑦ/ᕿᑲᕈᑎᓄᑦ ᑎᑎᕋᖅᓯᒪᓂᐅᔪᑦ 17. .2-ᒥ 

ᐅᖃᕐᕕᐅᔪᓐᓇᖅᑐᑦ 

30. ᖃᐅᔨᒋᐊᒃᑲᓐᓂᕈᒪᓗᓂ ᑐᑭᓯᒋᐊᒃᑲᓐᓂᕈᒪᓗᓂᓘᓐᓃᑦ, ᐅᕗᖓ ᐅᖃᕐᓗᑎᒃ: 

ᑐᑭᒧᐊᒃᑎ ᑭᒡᒐᖅᑐᐃᔩᑦ ᐃᖅᑲᓇᐃᔭᖅᑎᖏᑦ ᐊᒻᒪᓗ ᐃᖅᑲᓇᐃᔮᖅᑖᕋᓱᒡᓗᓂ ᖃᐅᔨᓴᕐᕕᒃ   

ᑮᓇᐅᔭᓕᕆᔨᒃᑯᑦ 

ᓄᓇᕗᑦ ᒐᕙᒪᖓᑦ 

975-6211 

ᐅᕝᕙᓘᓐᓃᑦ 

ᑐᑭᒧᐊᒃᑎ ᑮᓇᐅᔭᖅᑖᕈᑎᒃᓴᓄᑦ ᐊᒻᒪᓗ ᐃᑲᔫᑎᓄᑦ    

ᑮᓇᐅᔭᓕᕆᔨᒃᑯᑦ 

ᓄᓇᕗᑦ ᒐᕙᒪᒃᑯᑦ 

975-5847 

 
 


